
अतारांकित प्रश्न सं. 52
05.12.2013 को उत्तर दिए जाने के लिए
ईरान की जेलों में कैद भारतीय मछुआरे
52
श्री एस. थंगावेलुः
क्या विदेश मंत्री यह बताने की कृपा करेंगे किः
(क) 
क्या विगत वर्ष दिसम्बर से कई भारतीय मछुआरों को ईरान की जेलों में कैद करके रखा गया था; यदि हां, तो तत्संबंधी ब्यौरा क्या है; और  
(ख) 
क्या सरकार ने ईरान में कैद किये गए इन मछुआरों को मुक्त कराने का कोई प्रयास किया है, यदि हां, तो तत्संबंधी ब्यौरा क्या है?
उत्तर
विदेश राज्य मंत्री
(श्री ई. अहमद)
(क) और (ख) सूचनानुसार ईरान की जेलों में 26 भारतीय मछुआरों को रखा गया है जिसमें मार्च 2013 से हिरासत में रखे गए 21 मछुआरों का समूह और अक्टूबर, 2013 से गिरफ्तार 5 मछुआरों का समूह शामिल है। ईरान सरकार द्वारा तेहरान में भारतीय दूतावास को कान्सुली सहायता में विलंबन के कारण इन 26 मछुआरों की राष्ट्रीयता का सत्यापन किया जाना बाकी है।

सरकार नियमित रूप से मछुआरों को कान्सुली सहायता देने का अनुरोध करती रही है और ईरान सरकार से उनको शीघ्र छोड़े जाने और भारत को प्रत्यर्पण करने का अनुरोध किया है।

